
በአስራ ሦስቱም የዩናይትድ ስቴትስ ኦፍ አሜሪካ ክፍለ ግዛቶች በሙሉ ድምጽ የጸደቀ የነጻነት አዋጅ 

በሰው ልጆች አብሮ በመኖር ሂደት፣ በአንድነት የሚኖሩ ሕዝቦች 
እርስ በእርስ ያጣመሯቸውን ፖለቲካዊ ትስስሮች ማፍረስ 
እና የተፈጥሮ ሕግጋት እና ተፈጥሮንም እውን ያደረገው 

የቸራቸውን እንደሌሎች የዓለም ሉኣላዊ ሃገራት የተለየ ሃገር የመሆንን 
እና የእኩልነትን አቋም ይጎናጸፉ ዘንድ አስፈላጊ ሆኖ ሲገኝ፣ ለሰው 
ልጆች አመለካከት ተገቢ አክብሮት የሚሰጥ አስተሳሰብ ባለበት ሁሉ 
እነዚህ ሕዝቦች ወደ መለያየት የሚያመሩባቸውን ምክንያቶች መደንገግ 
አስፈላጊ ይሆናል፡፡

እነዚህ እውነታዎች ራሳቸውን ገላጭ ናቸው፡- በፍጥረታቸው ሁሉም 
ሰዎች እኩል ናቸው፣ ፈጣሪም ፈጽሞ ተላልፈው ሊሰጡ ወይም 
ሊተዉ የማይችሉ መብቶች ሰጥቷቸዋል፤ ከእነዚህም መብቶች መካከል 
ሕይወት፣ ነጻነት እና በሕይወትም ደስታ ማግኘትን መሻት ይገኙባቸዋል፡፡ 
ለእነዚህ መብቶች ዋስትና ለመስጠት፣ በሰዎች መካከል መንግሥታት 
ይመሠረታሉ፣ ሥልጣኖቻቸውም የሚመነጩት በእነርሱ ሥር 
በሚተዳደሩት ፈቃድ ነው፣ ማናቸውም መንግሥት እነዚህን የሕይወት 
ግቦች የሚያጠፋ ሆኖ የተገኘ እንደሆነ ሕዝቡ መንግሥትን የመለወጥ 
እና የመደምሰስ እንዲሁም የመንግሥትን መሠረት የሕዝቡን ደሕንነት 
እና ደስታ ከሁሉ በተሻለ ሊያስከብሩ ይችላሉ በሚላቸው መርሆዎች 
ላይ በማኖር ሥልጣኑ ለዚሁ አመቺ ነው በሚለው አኳኋን በማደራጀት 
አዲስ መንግሥት የመመሥረት መብት አለው፡፡

የነጻነት አዋጅ መግቢያ 
በሸንጎ፤ ጁላይ 4/1776

የዩናይትድ ስቴትስ ኦፍ አሜሪካ ኤምባሲ

ከላይ የሚያዩት በቀላሉ የማይገኘው የመጀመሪያው የነጻነት አዋጅ እትም ነው፡፡ ዋናው በእጅ ጽሁፍ የተጻፈው ሰነድ በዋሽንግተን ብሄራዊ መዝገብ ቤት ውስጥ ይገኛል፡፡    
©AP Images  

የዩናይትድ ስቴትስ የውጭ ጉዳይ ሚኒስቴር
የአለም አቀፍ መረጃ መርሃ ግብር ቢሮ

የነጻነት መሰረቶች

ቶማስ ጃፈርሰን የመጀመሪያውን የነጻነት አዋጅ ረቂቅ አዘጋጁ፡፡ ©AP Image


